Liewe Gebedsvriende en familie

Ons loof die Here vir ‘n heerlike rustyd en kwalitieit gesinstyd gedurende die afgelope Junie vakansie. Met baie sokker opwinding en uitdagings, maar ook met dankbaarheid vir Ons Hemelse Vader se genade in hierdie tyd. Loof Hom asb saam met ons vir ‘n veilige reis en goeie rus.

Baie dankie vir jou voorbidding vir die afgelope vakansieprojek asook vir finansiele bedraes asook persoonlike betrokkenheid van Marica en Charmaine uit die Paarl gedurende hierdie tyd.  Gemeentelede was baie behulpsaam in hierdie projek. Bid asb spesifiek vir die tieners wat as leiers opgetree het tydens die week by RCA Emmanuel asook vir twee weke by ‘n ander gemeente. ‘n groot hoeveelheid zulu en minder Indiër kinders uit die omgewing is bereik. Bid asb dat die Heilige Gees die naprediker sal wees van hierdie tieners en kinders.

Die lede van die ondersteuningsgroep beleef daaglikse uitdagings en versoekings en het nie die altyd die vermoë om hierdie dinge te hanteer nie. Hulle steun veral baie swaar op Wessel. Bid asb vir hom vir wysheid en genade om hulle reg te begelei en ondersteun.

Verskeie gemeetelede het familielede aan die dood afgestaan die afgelope week, waarvan ‘n groot aantal nog Hindoes was. Bid asb dat hierdie gebeure ons as Christene sal motiveer om daadwerklik te getuig teenoor ons Hindoe vriende en familie asook vir die ander ongelowiges familielede wat agterbly, dat hulle sal begin vrae vra en soek na die waarheid. Bid dat die leuen van Satan dat daar baie verskillende afgode en weë na die hemel is nie geglo sal word nie.

Die afgelope Sondag het ons die familie van BR, ‘n Moslem bekeerling ontmoet by ‘n “ Christen-koek-en-tee” geleentheid. Hulle is daar blootgestel aan verskeie toegewyde Christene en met liefde bevriend. Bid asb vir hulle openheid om weer kontak te hê met Christene. Bid asb ook vir BR wat ‘n geheime gelowige is en gedurende die komende Ramdan heelwat uitdagings gaan beleef.

Groetnis en seenwense 

Wessel, Lome en kinders 

VANUIT PROJEKSPAN
Dank die Heer vir ‘n geseënde optrede van die poppekas en “power point” in Drakenstein.
Bid asb vir die Moslembekeerling wat baie aanslae van die bose ervaar dat sy sal staande bly.  Bid asb ook dat haar gesin ook soekend na die Waarheid sal wees en dat die Heilige Gees hulle sal oortuig wat die waarheid is.

Ramadan begin 11 Augustus. Bid asb dat Christene daadwerklik in die tyd vir Moslems sal bid, dat die leuen van Satan geopenbaar sal word en dat hulle sal begin twyfel en vrae sal vra.

Ons besoek graag klein groepe om te kom gesels oor hoe mens kan uitreik na ‘n Moslem.  Bid asb dat Christen-groepe ons sal nooi.

Dankie vir jou gebed.  As mense werk, werk mense, maar as mense bid, werk God
Lona Liebenberg

Projekleier  
